ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 15-Ի N 1080-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈԻ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	24.08.2023

	
	01/34/16751-2023

	Ուսումնասիրելով Ձեր 14.08.2023թ. № ԱԱ/22.2/17952-2023 գրությամբ ներկայացված՝ «Հայաստանի Հանրապետության կառավարության 2019 թվականի օգոստոսի 15-ի թիվ 1080-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը՝ հայտնում ենք, որ վերջինիս վերաբերյալ դիտողություններ չունենք:
	








	2. Առողջապահական և աշխատանքի տեսչական մարմին
	18.08.2023

	
	06/18493-2023

	Առողջապահական և աշխատանքի տեսչական մարմնի կողմից ուսումնասիրվել է Ձեր թիվ ԱԱ/22.2/17952-2023 առ 14.08.2023թ. գրությամբ ներկայացված «Հայաստանի Հանրապետության կառավարության 2019 թվականի օգոստոսի 15-ի N 1080-Ն որոշման մեջ փոփոխություններ և լրացումներ կատարելու մասին» ՀՀ Կառավարության որոշման նախագիծը, որի վերաբերյալ ստորև ներկայացվում են հետևյալ առաջարկությունները.
1. Նախագծի 1-ին կետի 1-ին ենթակետի «բ» կետով Որոշման 3-րդ կետը շարադրվել է նոր խմբագրությամբ՝ նախատեսելով նաև հետևյալը. «Դեղատոմսով բաց թողնվող այլ դեղերի մասով, էլեկտրոնային կամ թղթային եղանակով դեղատոմսերի դուրս գրումը կիրականացվի 2025 թվականի հունվարի 1-ից»։ Հաշվի առնելով, որ թղթային եղանակով դուրս գրվող դեղատոմսերով դուրս են գրվում նաև թմրամիջոցներ և հոգեմետ (հոգեներգործուն) նյութեր պարունակող դեղեր՝ անհրաժեշտ է հստակեցնել 2025 թվականի հունվարի 1-ից ուժի մեջ մտնելու պահանջը տարածվու՞մ է վերոնշյալ դեղերի դուրս գրման վրա, թե՝ ոչ։
2. Նախագծի 1-ին կետի 2-րդ ենթակետի «բ» կետով խմբագրվող Որոշման 6-րդ կետում առաջարկվում է նախատեսել՝ էլեկտրոնային համակարգի տեխնիկական խնդիրը կարգավորելուց հետո դուրս գրված թղթային դեղատոմսերը էլեկտրոնային համակարգ մուտքագրելու համար ժամկետներ։ 
3. Տարաբնույթ ընկալումից խուսափելու, նորմատիվ իրավական ակտի կիրառման միօրինակությունն ապահովելու անհրաժեշտությամբ պայմանավորված, ինչպես նաև հաշվի առնելով «Լեզվի մասին» ՀՀ օրենքի պահանջը՝ առաջարկվում է Նախագծի 1-ին կետի 2-րդ ենթակետի «է» կետով փոփոխվող Որոշման 12-րդ ենթակետում հստակեցնել՝ դեղատոմսը դուրս է գրվում ամբողջությամբ լատիներենով, թե լատիներենով է գրվում միայն դեղի անվանումը։
4. Նախագծի 1-ին կետի 2-րդ ենթակետի «ժ» կետում «ինքնաշխատ եղանակով» բառերից հետո առաջարկվում է լրացնել «անժամկետ» բառը կամ հստակեցնել Էլեկտրոնային դեղատոմսերի պահպանման ժամկետները։
	










1․ Ընդունվել է:












2․ Ընդունվել է։







3․«Էլեկտրոնային առողջապահության ազգային օպերատոր» ՓԲԸ ներկայացուցիչների հետ քննարկման արդյունքում որոշում է կայացվել 12-րդ կետի փոփոխություն չիրականացնել, քանի որ գործող 1080-Ն որոշման 12-րդ ենթակետում Ձեր կողմից մատնանշված հարցը հստակեցված է: 


4․ Ընդունվել է։

	3. ՀՀ Աշխատանքի և սոցիալական հարցերի նախարարություն
	07.08.2023

	
	06/17492-2023

	   «Հայաստանի  Հանրապետության կառավարության  2019  թվականի օգոստոսի 15-ի թիվ 1080-ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի։
	







	4. ՀՀ արդարադատության նախարարություն
	09.11.2023

	
	//47807-2023

	Ի պատասխան Ձեր՝ 2023 թվականի հոկտեմբերի 18-ի թիվ /22.2/23475-2023 գրության` կից ներկայացվում է «Հայասատանի Հանրապետության կառավարության 2019 թվականի օգոստոսի 15-ի N 1080-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 15-Ի N 1080-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
     «Հայասատանի Հանրապետության կառավարության 2019 թվականի օգոստոսի 15-ի N 1080-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման (այսուհետ՝ Որոշում) նախագծի (այսուհետ՝ Նախագիծ) վերաբերյալ հայտնում ենք հետևյալը՝
     1. Նախագծի անվանման մեջ անհրաժեշտ է նշել իրավական ակտի վավերապայմանները, մասնավորապես՝ իրավական ակտն ընդունող մարմնի անվանումը, իրավական ակտի բնույթը՝ նկատի ունենալով «Նորմատիվ իրավական ակտերի մասին» օրենքի 11-րդ հոդածի 1-ին մասի պաահանջները, որոնց համաձայն՝ Նորմատիվ իրավական ակտի վավերապայմաններն են` ընդունող մարմնի կամ պաշտոնատար անձի անվանումը, , իրավական ակտի բնույթը, վերնագիրը /…/
     2. Նախագծի 1-ին կետի 1-ին ենթակետի «ա» պարբերությամբ նախատեսվում է՝ Որոշման նախաբանում 1-ին կետը շարադրել հետևյալ խմբագրությամբ մինչդեռ հարկ է նշել, որ նախաբանը չի բաժանվում հոդվածների, կետերի, ուստի հաշվի առնելով, որ 1-ին կետով նախատեսված փոփոխությունը կատարվում է ոչ թե Նախաբանում այլ՝ 1-ին կետում՝ 1-ին կետի 1-ին ենթակետը անհրաժեշտ է հանել, և դրանով պայմանավորված՝ Նախագծի 1-ին կետը վերահամարակալել: Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 13-րդ հոդվածի 1-ին մասը, ըստ որի՝ «Նորմատիվ իրավական ակտը կարող է պարունակել նախաբան, որը սահմանում է իրավական ակտի ընդունման նպատակներն ու պատճառները: Նախաբանը չի շարադրվում առանձին հոդվածով, չի համարակալվում և չի բաժանվում հոդվածների (կետերի): Նախաբանով չեն սահմանվում նորմատիվ դրույթներ: Ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր…:»:
          3. Նախագծի 1-ին կետի 1-ին ենթակետի «բ» պարբերությամբ նախատեսվում է, որ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից անվճար կամ արտոնյալ պայմաններով տրվող դեղերի դեղատոմսերի դուրս գրման մասով` 2024 թվականի հունվարի 1-ից, համակարգային ազդեցությամբ հակավարակային (հակաբակտերիային, հակասնկային, հակամիկոբակտերիային, հակավիրուսային դեղերի, իմունային շիճուկների և իմունոգլոբուլինների, պատվաստանյութերի), հորմոնային և միզոպրոստոլ պարունակող դեղերի դեղատոմսերի դուրս գրման մասով` 2024 թվականի մարտի 1-ից, դեղատոմսով բաց թողնվող այլ դեղերի, ինչպես նաև հոգեմետ (հոգեներգործուն) նյութեր պարունակող դեղերի դեղատոմսերի դուրս գրման մասով` 2025 թվականի հունվարի 1-ից: Դեղատոմսերը դուրս են գրվում միայն էլեկտրոնային եղանակով, բացառությամբ սույն որոշման 6-րդ կետում նշված դեպքերի, իսկ թմրամիջոցներ պարունակող դեղերի դեղատոմսերի դուրսգրումը իրականացվում է միայն թղթային եղանակով։»։
   Այս առումով հարկ ենք համարում նշել, որ Նախագծով նախատեսվում է փոփոխել արդեն ուժի մեջ մտած և կիրառված դրույթը, ուստի առաջարկում ենք ներկայացված կարգավորումները սահմանել առանձին կետի տեսքով: Նույնը վերաբերում է 1-ին կետի 1-ին ենթակետի «գ» պարբերությանը, որով նախատեսվում է «Որոշման 4-րդ և 5-րդ կետերը ուժը կորցրած ճանաչել:»:
     Միաժամանակ, Նախագծի հիմնավորման համաձայն՝ «Նախագծի ընդունման անհրաժեշտությունն առաջացել է աշխարհում արագ ընթացող փոխակերպումների մարտահրավերներին համապատասխան: Էլեկտրոնային դեղատոմսի ներդրումը ինքնին հավակնոտ ծրագիր է, սակայն նրա ներդրումը հնարավորություն կտա վերահսկել և կանոնակարգել դեղի մինչև պացիենտ հետագծելիությունը:»:
     Այս առումով գտնում ենք, որ անհրաժեշտ է լրացուցիչ հիմնավորել, թե ինչով է պայմանավորված թմրամիջոցներ պարունակող դեղերի դեղատոմսերի դուրսգրման պարագայում տարբերակված մոտեցում նախատեսելը, երբ էլեկտրոնային եղանակն, ըստ հիմնավորման, ունի բազում առավելություններ, բացի այդ, հաշվի առնելով այն հանգամանքը, որ ներկայիս կարգավորմամբ նմանատիպ տարանջատում առկա չէ:
     Բացի այդ, նշված կետում հղում է կատարվում որոշման 6-րդ կետին, մինչդեռ որոշման մեջ 6-րդ կետը բացակայում է, ուստի «սույն որոշման 6-րդ կետում» ձևակերպումն անհրաժեշտ է վերանայել և խմբագրել:
     4. Նախագծի 1-ին կետի 2-րդ ենթակետի «դ» պարբերությամբ նախատեսվում է Որոշման 9-րդ կետը շարադրել հետևյալ խմբագրությամբ՝ 
«Էլեկտրոնային դեղատոմսը, բացի սույն կարգի 8-րդ կետում նշված տվյալների, պետք է պարունակի նաև՝
1)	ախտորոշման ծածկագիրը՝ հիվանդությունների դասակարգման (այսուհետ՝ ՀԴ) համաձայն.
2)	դեղի անատոմիական-բուժական-քիմիական ծածկագիրը՝ ըստ գրանցամատյանի.
3)	պացիենտի ՀԾՀ-ն կամ վերջինից հրաժարվելու դեպքում՝ հրաժարվելու մասին տեղեկանքի համարը, ծննդյան ամսաթիվը, սեռը.
4)	բժշկի մասնագիտացումը.
5)	արժեքի լրիվ կամ մասնակի փոխհատուցմամբ (այսուհետ՝ փոխհատուցվող) դեղերի տրամադրումը հիմնավորող փաստաթղթի համարը, տրման ամսաթիվը և ուժի մեջ գտնվելու ժամկետը.
6)	Լիազորված անձի տվյալները՝ անուն, ազգանուն, ՀԾՀ-ն կամ վերջինից հրաժարվելու դեպքում՝ հրաժարվելու մասին տեղեկանքի համարը։»:
    Ներկայիս կարգավորմամբ՝ Որոշման 9-րդ կետի 5-րդ ենթակետում, բացի վերոնշյալ դրույթներից նշվում է նաև համակարգին համապատասխան փաստաթուղթ կցելու նախապայմանը:
    Հաշվի առնելով վերոնշյալը՝ կարող ենք եզրակացնել, որ նախատեսվում է հեռացնել համակարգին համապատասխան փաստաթուղթ կցելու դրույթը: Սակայն հասկանալի չէ, թե ինչով է պայմանավորված վերոնշյալ փոփոխության կատարումը: Ուստի՝ գտնում ենք, որ նշված պահանջի վերացման նպատակահարմարության հիմնավորման անհրաժեշտություն կա:
      5. Նախագծի 1-ին կետի 2-րդ ենթակետի «ե» պարբերությամբ նախատեսվում է՝, որ «Հայաստանի Հանրապետությունում կիրառվում են սույն որոշման N 2 հավելվածով հաստատված դեղատոմսերի ձևաթղթերի հետևյալ ձևերը՝
1) N 1 դեղատոմսային ձև՝ թմրամիջոց պարունակող դեղերի համար թղթային տարբերակ,
2) N 2 դեղատոմսային ձև՝ հոգեմետ /հոգեներգործուն/ նյութ պարունակող դեղերի համար էլեկտրոնային տարբերակ, բացառությամբ սույն կարգի 6-րդ կետով սահմանված դեպքերի,
3) N 3 դեղատոմսային  ձև՝ փոխհատուցվող դեղերի համար էլեկտրոնային տարբերակ, բացառությամբ սույն կարգի 6-րդ կետով սահմանված դեպքերի,
4) N 4 դեղատոմսային ձև՝ դեղերի և դեղանյութերի մեկանգամյա կամ բազմակի բացթողման համար էլեկտրոնային տարբերակ, բացառությամբ սույն կարգի 6-րդ կետով սահմանված դեպքերի:
Միևնույն ժամանակ, Նախագծի 1-ին կետի 1-ին ենթակետի «ա»  պարբերությամբ հաստատվում է միայն թղթային ձևատոմսի ձևը:
Այսինքն՝  վերոնշյալ դրույթով նախատեսվում է, որ հավելված N 2-ով սահմանվում են թղթային դեղատոմսերի ձևեր, սակայն Նախագծի 1-ին կետի 2-րդ ենթակետի «ե» պարբերության համաձայն՝ հավելված N 2-ով սահմանվում են ոչ միայն թղթային դեղատոմսերի ձևեր, այլև էլեկտրոնային: 
     Ուստի՝ հիմք ընդունելով վերոգրյալը՝ առաջարկում ենք վերանայել հիշյալ կարգավորումների համապատասխանությունը միմյանց կամ հանել «թղթային» բառը:
     6. Նախագծի 1-ին կետի 2-րդ ենթակետի «ի» պարբերության մեջ նշվում է, որ «Թղթային դեղատոմսով դեղը բաց թողնելիս դեղատոմսի դարձերեսին նշվում է բաց թողնված դեղի անվանումը, դեղաչափը, դեղաձևը, քանակը, բացթողման ամսաթիվը, բաց թողնողի անունը, ազգանունը և ստորագրվում բաց թողնողի կողմից: Էլեկտրոնային դեղատոմսի դեպքում՝ Համակարգում ամրագրվում է դուրս գրված դեղի քանակները։»։      
     Վերոնշյալի կապակցությամբ գտնում ենք, որ անհրաժեշտ է քննարկման առարկա դարձնել էլեկտրոնային դեղատոմսի դեպքում Համակարգում դուրս գրված դեղի միայն քանակի ամրագրման պահանջի նախատեսման բավարար լինել կամ չլինելու հանգամանքը:
     7. Նախագծի 1-ին կետի 2-րդ ենթակետի «է» պարբերությամբ նախատեսվում է Նախագծի 27-րդ կետը շարադրել հետևյալ խմբագրությամբ. «Դեղատոմսերում դեղերը գրվում են համընդհանուր անվանումներով՝ օրենքի 25-րդ հոդվածի 10-րդ մասին համապատասխան: Դեղի առևտրային անվանումով դեղատոմս դուրս գրելը հնարավոր է միայն բժշկի պատճառաբանված հիմնավորման դեպքում: Թղթային դեղատոմսի դեպքում հիմնավորումը նշվում է դեղատոմսի դարձերեսին, իսկ էլեկտրոնային դեղատոմսի դեպքում այդ նպատակի համար առանձնացված դաշտում:»:
     Որոշման 27-րդ կետի համաձայն՝ «Դեղատոմսերում դեղերը գրվում են համընդհանուր անվանումներով՝ օրենքի 25-րդ հոդվածի 10-րդ մասին համապատասխան: Դեղի առևտրային անվանմամբ դեղատոմս դուրս գրելը հնարավոր է միայն բժշկի պատճառաբանված հիմնավորման դեպքում: Թղթային դեղատոմսի դեպքում հիմնավորումը նշվում է դեղատոմսի դարձերեսին, իսկ էլեկտրոնային դեղատոմսի դեպքում այդ նպատակի համար առանձնացված դաշտում:»:
     Հիմք ընդունելով «Նորմատիվ իրավական ակտերի մասին» օրենքի 33-րդ հոդվածը և հաշվի առնելով վերոնշյալ կետում միայն մեկ բառի փոփոխության հանգամանքը՝ առաջարկում ենք նոր խմբագրությամբ ներկայացնելու փոխարեն «անվանմամբ» բառը փոխարինել «անվանումով» բառով:
     8. Նախագծի 1-ին կետի 2-րդ ենթակետի «է» պարբերությամբ նախատեսվում է «Որոշման հավելված 1-ի 30-րդ կետը շարադրել հետևյալ խմբագրությամբ. «Թմրամիջոցներ և հոգեմետ (հոգեներգործուն) նյութեր, ինչպես նաև փոխհատուցվող (այդ թվում՝ կենտրոնացված կարգով ձեռք բերված և մարդասիրական օգնության ճանապարհով ստացված) դեղի» բառերը փոխարինել «Թմրամիջոցներ և հոգեմետ (հոգեներգործուն) նյութեր պարունակող դեղի» բառերով:»:
     «Նորմատիվ իրավական ակտերի մասին» օրենքի 33-րդ հոդվածի 1-ին մասի համաձայն՝  Նորմատիվ իրավական ակտում փոփոխությունները կատարվում են նրա առանձին`
1) բառեր, թվեր կամ կետադրական նշաններ այլ բառերով, թվերով կամ կետադրական նշաններով փոխարինելու միջոցով.
2) բառեր, թվեր կամ նախադասություններ հանելու միջոցով.
3) բաժիններ, գլուխներ, հոդվածներ, մասեր, կետեր, ենթակետեր, պարբերություններ կամ նախադասություններ նոր խմբագրությամբ շարադրելու միջոցով.
4) բաժինների, գլուխների, հոդվածների, մասերի, կետերի, ենթակետերի կամ պարբերությունների գործողությունը դադարեցնելու միջոցով:
     Ուստի վերոնշյալ փոփոխությունը կարող է կատարվել կա՛մ Որոշման հավելված 1-ի 30-րդ կետում «Թմրամիջոցներ և հոգեմետ (հոգեներգործուն) նյութեր, ինչպես նաև փոխհատուցվող (այդ թվում՝ կենտրոնացված կարգով ձեռք բերված և մարդասիրական օգնության ճանապարհով ստացված) դեղի» բառերը «Թմրամիջոցներ և հոգեմետ (հոգեներգործուն) նյութեր պարունակող դեղի» բառերով փոխարինելու կա՛մ վերոնշյալ կետը նոր խմբագրությամբ շարադրելու ձևով:
     Նմանատիպ կարգավորում առկա է նաև Նախագծի 1-ին կետի 2-րդ ենթակետի «ի» և «լ» և «խ» պարբերություններում: Մասնավորապես՝ վերոնշյալ պարբերություններում նախատեսվում է «կետը լրացնել հետևյալ խմբագրությամբ»: 
     «Նորմատիվ իրավական ակտերի մասին» օրենքի 33-րդ հոդվածի 3-րդ մասի համաձայն՝ «Նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:»:
Հետևաբար՝ անհրաժեշտ է կա՛մ նորմատիվ իրավական ակտում լրացում կատարել, կա՛մ համապատասխան կետերը շարադրել նոր խմբագրությամբ:
     9. Նախագծի 1-ին կետի 2-րդ ենթակետի «թ» պարբերությամբ նախատեսվում է «Որոշման հավելված 1-ի 31-րդ կետը շարադրել հետևյալ խմբագրությամբ. Դեղատոմս գրող բժիշկը հաշվառում է N 1 և N 2 ձևաթղթերի վրա դուրս գրված դեղատոմսերն ըստ տեսակների առանձնացված մատյաններում, որոնց էջերը համարակալվում, կարվում և հաստատվում են բժշկական հաստատության տնօրենի ստորագրությամբ: Մատյանում գրիչով նշվում են դուրսգրման ամիսը, ամսաթիվը, պացիենտի անունը, ազգանունը, բնակության վայրը, բժշկական փաստաթղթի համարը, զեղչի հիմքը և չափը (տոկոսով), դեղատոմսի համարը, բովանդակությունը և պացիենտի ստորագրությունը: Իսկ N 3 ձևաթղթի վրա դուրս գրված էլեկտրոնային դեղատոմսերի գրանցամատյանը էլեկտրոնային համակարգում ձևավորվում է ինքնաշխատ եղանակով:»: 
     Վերոնշյալ պարբերությամբ նախատեսված չէ գրանցամատյանի վարման ընթացակարգը N 4 ձևաթղթի պարագայում: Հետևաբար՝ կարգավորումը վերանայելու անհրաժեշտություն կա:
     Բացի այդ՝ հարկ ենք համարում նշել, որ Նախագծում բազմիցս կիրառվող «անվավեր անել» բառերը անհրաժեշտ է փոխարինել «անվավեր ճանաչել» բառերով: 
     10. Նախագծի 2-րդ կետի համաձայն՝ «Սույն որոշումն ուժի մեջ է պաշտոնական հրապարակման հաջորդ օրը:»:
     Ըստ «Նորմատիվ իրավական ակտերի մասին» օրենքի 23-րդ հոդվածի 1-ին մասի՝ «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:»:
Հաշվի առնելով վերոնշյալ կարգավորումը՝ «պաշտոնական հրապարակման հաջորդ օրը» բառերն անհրաժեշտ է փոխարինել «պաշտոնական հրապարակմանը հաջորդող օրվանից» բառերով:
	























1. Ընդունվել է:









2. Ընդունվել է:























3. Ընդունվել է:
Հաշվի առնելով, որ ՀՀ-ում էլեկտրոնային դեղատոմսի ներդրումն իրականացվում է առաջին անգամ, ուստի ծրագրի ներդրումից, կատարելագործումից և խնդիրները վերլուծելուց հետո կիրականացվի նաև թմրամիջոցներ պարունակող դեղերի դեղատոմսերի դուրսգրման մասով ծրագրի ներդրում` հնարավոր ռիսկերից խուսափելու և պատշաճ վերահսկողություն իրականացնելու նպատակով:
































4. Չի ընդունվել

    Քանի որ «Արմեդ» համակարգն արդեն իսկ ինտեգրված է ՀՀ աշխատանքի և սոցիալական հարցերի նախարարության համապատասխան համակարգերին, ուստի տեղեկատվությունը ստացվում է ինքնաշխատ եղականով:






















5. Ընդունվել է:































6. Չի ընդունվել
   Էլեկտրոնային դեղատոմսի դեպքում՝ Համակարգում բաց թողնված դեղի անվանումը, դեղաչափը, դեղաձևը, բացթողման ամսաթիվը, բաց թողնողի անունը, ազգանունը լրացվում է ինքնաշխատ եղանակով, ուստի անհրաժեշտ է ամրագրել միայն դուրս գրված դեղի քանակը:













7. Ընդունվել է:



















8. Ընդունվել է:



















































9. Ընդունվել է:

























10. Ընդունվել է:

















	5. ՀՀ արդարադատության նախարարություն
	29.12.2023

	
	//55765-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՕԳՈՍՏՈՍԻ 15-Ի N 1080-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
«Հայաստանի Հանրապետության կառավարության 2019 թվականի օգոստոսի 15-ի թիվ 1080-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի 2-րդ կետի համաձայն՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից անվճար կամ արտոնյալ պայմաններով տրվող դեղերի դեղատոմսերի դուրս գրման մասով` 2024 թվականի հունվարի 1-ից, համակարգային ազդեցությամբ հակավարակային (հակաբակտերիային, հակասնկային, հակամիկոբակտերիային, հակավիրուսային դեղերի, իմունային շիճուկների և իմունոգլոբուլինների, պատվաստանյութերի), հորմոնային և միզոպրոստոլ պարունակող դեղերի դեղատոմսերի դուրս գրման մասով` 2024 թվականի մարտի 1-ից, դեղատոմսով բաց թողնվող այլ դեղերի, ինչպես նաև հոգեմետ (հոգեներգործուն) նյութեր պարունակող դեղերի դեղատոմսերի դուրս գրման մասով` 2025 թվականի հունվարի 1-ից: Դեղատոմսերը դուրս են գրվում միայն էլեկտրոնային եղանակով, բացառությամբ սույն որոշման 6-րդ կետում նշված դեպքերի, իսկ թմրամիջոցներ պարունակող դեղերի դեղատոմսերի դուրսգրումը իրականացվում է միայն թղթային եղանակով։»:
	Հարկ ենք համարում անդրադառնալ այն հանգամանքին, որ թեև ամփոփաթերթում հստակեցվում է, որ ծրագիրը ներդնելուց, կատարելագործելուց և առկա խնդիրները վերլուծելուց հետո իրականացվելու է նաև թմրամիջոցներ պարունակող դեղերի էլեկտրոնային դեղատոմսերի դուրսգրման ծրագրի ներդրում, մինչդեռ նախագծով կարգավորումներ են նախատեսված միայն թմրամիջոցներ պարունակող դեղերի դեղատոմսերի դուրսգրման թղթային տարբերակի վերաբերյալ,  ուստի հասկանալի չէ հոգեմետ (հոգեներգործուն) նյութեր պարունակող դեղերի դեղատոմսերի դուրս գրման մասով կարգավորումները 2025 թվականի հունվարի 1-ից գործողության մեջ դնելու դրույթները:  
	Գտնում ենք, որ եթե անցումային դրույթն առնչվում է էլեկտրոնային դեղատոմսերին, ապա մինչև հոգեմետ (հոգեներգործուն) նյութեր պարունակող դեղերի  էլեկտրոնային դեղատոմսերի դուրս գրման կարգավորումներ նախատեսելը՝ անցումային դրույթների սահմանման նպատակահարմարությունը բացակայում է, բացի այդ, վերոնշյալ խմբագրությամբ անցումային դրույթի նախատեսումը կարող է թյուրըմբռնում առաջացնել: 
	Բացի այդ, անհրաժեշտ է վերանայել 2024 թվականի հունվարի 1-ից ուժի մեջ մտնելու կարգավորումները՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները, որոնց համաձայն՝ Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	2. Նախագծի 2-րդ կետով նախատեսվում է նաև, որ «Դեղատոմսերը դուրս են գրվում միայն էլեկտրոնային եղանակով, բացառությամբ սույն որոշման 6-րդ կետում նշված դեպքերի, իսկ թմրամիջոցներ պարունակող դեղերի դեղատոմսերի դուրսգրումը իրականացվում է միայն թղթային եղանակով։»: 
	Վերոնշյալի կապակցությամբ՝ անհրաժեշտ ենք համարում նշել, որ հիշյալն անցումային դրույթ չի համարվում, ուստի այն անհրաժեշտ է հանել տվյալ կետից՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի պահանջները:
	3. Հաշվի առնելով, որ նախագծում լրացումներ չեն կատարվում՝ Նախագծի վերնագրում և ամբողջ տեքստում «լրացումներ և փոփոխություններ» բառերն անհրաժեշտ է փոխարինել «փոփոխություններ» բառով:
	

















1. Ընդունվել է:





























































2. Ընդունվել է:















3. Չի ընդունվել:
Նախագծում լրացումներ կատարվել են:

	6. ՀՀ արդարադատության նախարարություն
	18.01.2024

	
	/27.4/1979-2024

	   ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2019 թվականի օգոստոսի 15-ի N 1080-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ
«Հայաստանի Հանրապետության կառավարության 2019 թվականի օգոստոսի 15-ի թիվ 1080-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ դիտողություններ և առաջարկություններ չունենք:

	







	7. ՀՀ վարչապետի աշխատակազմի
իրավաբանական վարչություն
	02.02.2024

	
	02/11.7/3901-2024

	   ԵԶՐԱԿԱՑՈՒԹՅՈՒՆ
«ՀՀ կառավարության 2019 թվականի օգոստոսի 15-ի N 1080-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ նախագիծ) վերաբերյալ
Հաշվի առնելով այն հանգամանքը, որ նախագծի 3-րդ կետի 1-ին ենթակետի «ա» պարբերությամբ (նախագծի 1-ին կետի 4-րդ ենթակետը՝ անվճար կամ արտոնյալ պայմաններով տրվող դեղերի դեղատոմսերի գրման մասով ուժի մեջ է մտնելու 2024 թվականի փետրվարի 1-ից) նախատեսված ժամկետն արդեն իսկ լրացել է 2024 թվականի փետրվարի 1-ին, ինչը խնդրահարույց է կանոնակարգմանը հետադարձ ուժ տալու տեսանկյունից:
	





Ընդունվել է:

	8. ՀՀ վարչապետի աշխատակազմի
 սոցիալական հարցերի վարչություն
	02.02.2024

	
	02/11.7/3901-2024

	Եզրակացություն
«Հայաստանի Հանրապետության կառավարության 2019 թվականի օգոստոսի 15-ի N 1080-Ն որոշման (այսուհետ՝ Որոշում) մեջ փոփոխություններ և լրացումներ կատարելու մասին» Կառավարության որոշման  նախագծի (այսուհետ՝ Նախագիծ)  վերաբերյալ 
Նախագծի վերաբերյալ առկա են հետևյալ դիտարկումները. 
     1. Նախագծի 1-ին կետի 1-ին ենթակետով նախատեսվում է Որոշման 1-ին կետի 2-րդ ենթակետում նշել, որ Որոշման N 2 հավելվածով սահմանվում են թղթային դեղատոմսերի ձևերը: Գտնում ենք, որ «թղթային» բառի ավելացումը խնդրահարույց է՝
     ա) մի կողմից հաշվի առնելով այն, որ առողջապահության ոլորտում տարվող քաղաքականությունը միտված է էլեկտրոնային առողջապահության համակարգի ներդրմանը, ինչը քննարկվել է նաև վարչապետի մոտ 18.12.2023թ. կայացած խորհրդակցության ժամանակ,
     բ)  եթե N 2 հավելվածով սահմանվում են միայն թղթային դեղատոմսերի ձևերը, ապա առկա է անհամապատասխանություն Նախագծի 1-ին կետի 9-րդ ենթակետի հետ, ըստ որի՝ Որոշման N 1 հավելվածի 10-րդ կետը շարադրվում է նոր խմբագրությամբ, որի համաձայն. 
«10. Հայաստանի Հանրապետությունում կիրառվում են սույն որոշման N 2 հավելվածով հաստատված դեղատոմսերի ձևաթղթերի հետևյալ ձևերը՝
1)  N 1 դեղատոմսային ձև` թմրամիջոց պարունակող դեղերի համար` թղթային տարբերակով,
2) N 2 դեղատոմսային ձև` հոգեմետ (հոգեներգործուն) նյութ պարունակող դեղերի համար` էլեկտրոնային կամ թղթային տարբերակով,
3) N 3 դեղատոմսային ձև՝ փոխհատուցվող դեղերի համար` էլեկտրոնային կամ թղթային տարբերակով, 
4) N 4 դեղատոմսային ձև՝ դեղերի և դեղանյութերի մեկանգամյա կամ բազմակի բացթողման համար` էլեկտրոնային կամ թղթային տարբերակով:»:
     2.  Որոշման N 1 հավելվածով սահմանվում է դեղատոմսեր գրելու և դեղեր բաց թողնելու (ներառյալ` էլեկտրոնային եղանակով) կարգը, ըստ այդմ՝ Նախագծի 1-ին կետի 6-րդ ենթակետով նախատեսվում է Որոշման N 1 հավելվածի 2-րդ գլխի վերնագրում («II. ԴԵՂԱՏՈՄՍԵՐԻ ԴՈՒՐՍԳՐՈՒՄԸ») «ԴՈՒՐՍԳՐՈՒՄԸ» բառը փոխարինել «ԳՐՈՒՄԸ» բառով: Հարկ է նշել, որ Որոշման ոչ բոլոր կետերում է (օրինակ՝ 27-րդ, 30-րդ, 33-րդ, 52-րդ և 53-րդ կետերում և այլն) տվյալ փոփոխությունը հաշվի առնվել:  
     3. Նախագծի 1-ին կետի 17-րդ ենթակետով նախատեսվում է Որոշման N 1 հավելվածը լրացնել նոր 50.1-ին կետով, որը վերաբերում է Էլեկտրոնային դեղատոմսերի համարակալմանը: Տվյալ կետում նշվում է, որ Էլեկտրոնային դեղատոմսերի համարակալումն իրականացվում է էլեկտրոնային առողջապահության համակարգի կողմից ինքնաշխատ եղանակով ....  Համարը ներառում է բժշկական հաստատության հարկ վճարողի հաշվառման համարը, տվյալ տարվա տարեթիվը, դեղատոմսին բնորոշող տառ (N 2 դեղատոմսային ձևի համար «Հ» տառը, N 3 դեղատոմսային ձևի համար «Փ» տառը, N 4 դեղատոմսային ձևի համար «Բ» տառը), վեցանիշ թիվ, որի հաշվարկը սկսվում է 000001-ից: Թեև տվյալ կետը վերաբերում է բացառապես Էլեկտրոնային դեղատոմսերին ներկայացվող պահանջներին, դեղատոմսային ձևերում վերոնշյալ հապավում տառերը նշված չեն: Միևնույն ժամանակ, Նախագծի N 1 հավելվածում դեղատոմսային ձև N 2-ի համարը նշված է «Ա 000001», դեղատոմսային ձև N 3-ը՝ «000001», դեղատոմսային ձև N 4-ի համար վեցանիշ թիվ նշված չէ:
     4. Նախագիծն իրավական տեխնիկայի առումով պետք է համապատասխանեցնել «Նորմատիվ իրավական ակտերի մասին» օրենքի պահանջներին, ինչպես նաև նախագծում առկա են շտկման կարիք ունեցող խմբագրական բնույթի վրիպակներ, մասնավորապես՝
     ա)  Նախագծի 1-ին կետում «(այսուհետ` Որոշման)» բառերի փոխարեն պետք է նշել «(այսուհետ` Որոշում)» բառերը, 
     բ)  Նախագծի 1-ին կետի 7-րդ ենթակետում «8-րդ կետում» բառերի փոխարեն պետք է նշել «8-րդ կետի» բառերը,
     գ)  Նախագծի 1-ին կետի 7-րդ ենթակետի «գ» պարբերությունում «դեղատոմսի դեպքում» բառերից հետո պետք է դրվի վերջակետ,
     դ) Նախագծի 1-ին կետի 8-րդ ենթակետով Որոշման N 1 հավելվածի 9-րդ կետը շարադրվում է նոր խմբագրությամբ, որի առաջին նախադասության մեջ «տվյալների» բառի փոխարեն պետք է նշել «տվյալներից» բառը,
     ե)  խմբագրական բնույթի վրիպակ առկա է նաև Նախագծի 1-ին կետի 18-րդ ենթակետով լրացվող նոր նախադասության մեջ,
     զ)  Նախագծում, ինչպես նաև դեղատոմսային ձևերում բազմիցս նշվում է դեղերի բացթողման մասին, ընդ որում մի տեղ նշված է «բացթողման», մյուս տեղը՝ «բաց թողնման» տարբերակը, միատեսակություն ու բառի ճշգրիտ կազմությունն ապահովելու անհրաժեշտությունից ելնելով՝ հարկ է խմբագրել առկա անճշտությունները,
     է)  Նախագծի 1-ին կետի 23-րդ ենթակետով նախատեսվում է Որոշման N 2 հավելվածը շարադրել նոր խմբագրությամբ` համաձայն N 1 հավելվածի, քանի որ Նախագծով այլ հավելվածներ նախատեսված չեն, «N 1 հավելված»-ի փոխարեն պետք է նշել «Հավելված»: 
     5. Խնդրահարույց է Նախագծի 3-րդ կետի 1-ին ենթակետի ա) պարբերությամբ նշված ժամկետը («2024 թվականի փետրվարի 1-ից»)` հաշվի առնելով այն, որ Նախագիծը վարչապետի աշխատակազմ է ներկայացվել ս.թ. հունվարի 22-ին, իսկ Կառավարության 25.02.2021թ. N 252-Լ որոշմամբ հաստատված Կառավարության աշխատակարգի 23-րդ կետի համաձայն՝ Վարչապետի աշխատակազմ ներկայացված նախագծերն ուսումնասիրում է վարչապետի աշխատակազմը` ստանալուն հաջորդող 10 օրվա ընթացքում:
     6. Անհրաժեշտ է լրամշակել Նախագծին կից հիմնավորումը՝ ավելի մանրամասնելով Նախագծով առաջարկվող փոփոխություններն ու լրացումները, միևնույն ժամանակ խմբագրել առկա վրիպակներ (օրինակ՝ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին տեղեկատվությունը):
     7. Գտնում ենք, որ Նախագիծն անհրաժեշտ է համաձայնեցնել Էլեկտրոնային կառավարման ենթակառուցվածքների ներդրման գրասենյակի (ԷԿԵՆԳ-ի) հետ:  
	







1. Չի ընդունվել:
Թղթային դեղատոմսից էլեկտրոնայինի անցման գործընթաց իրականացվելու է փուլ առ փուլ, այդ իսկ պատճառով դեռևս թմրամիջոց պարունակող դեղերի գրման համար պահպանվելու է թղթային դեղատոմսը:
Բացի այդ նախագծի 1-ին կետի 5-րդ ենթակետով սահմանված է, որ տեխնիակական խնդիրների դեպքում դեղատոմսերը պետք է գրվեն թղթային տարբերակով:
























2. Ընդունվել է:









3. Ընդունվել է:
Փոփոխությունը կատարվել է:
















4. Ընդունվել է:











































5. Ընդունվել է:










6. Ընդունվել է:









7. Ընդունվել է:

	   «Հայաստանի  Հանրապետության կառավարության  2019  թվականի օգոստոսի 15-ի թիվ 1080-ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ`
1.Նախագծի 1-ին կետի 5-րդ ենթակետում մտքի կրկնություն է. Գուցե՝ «Տեխնիկական խնդիրը կարգավորելուց հետո՝ վերջինիս հասանելիությունը վերականգնելուն պես թղթային գրված դեղատոմսերը մուտքագրվում են Համակարգ»:
2. Նախագծի 1-ին կետի 8-րդ ենթակետում առաջարկում ենք  Էլեկտրոնային դեղատոմսը թղթային տարբերակով ներկայացնելու պարագայում ավելացնել փաստաթղթերի վավերականացման համար QR կոդը՝ verify.e-gov.am հասցեում դեղատոմսի վավերականությունը ստուգելու հնարավորությունն ապահովելու նպատակով:

	



1. Ընդունվել է:





2. Ընդունվել է ի գիտություն:
Աշխատանքային կարգով քննարկվել է և նախագծի 1-ին կետի 8-րդ ենթակետում կատարվել է համապատասխան լրացումը:





